
IV. OPOSICIONS E CONCURSOS
PARLAMENTO DE GALICIA

ACORDO do 8 de xullo de 2019 polo que se convocan probas selectivas para
ingresar por promocion interna nunha praza do corpo administrativo e polo que
se aproban as bases reguladoras do procedemento de seleccion.

Entre as medidas de planificacion dos recursos humanos para o ano 2019, acordadas
na Mesa de Negociacién e adoptadas pola Mesa do Parlamento de Galicia na sua reunién
do 8 de marzo de 2019, incluese a provision dunha praza do corpo administrativo do Par-
lamento de Galicia.

En cumprimento deste obxectivo, a Mesa do Parlamento de Galicia acorda:

1. Convocar un proceso selectivo para ingresar, por promocién interna, no corpo admi-
nistrativo do Parlamento de Galicia para cubrir a antedita praza.

2. Aprobar as bases que rexeran esta convocatoria, ao abeiro do disposto nos arti-
gos 30.1.2 e 60.3 do Regulamento do Parlamento de Galicia e no artigo 16 do seu Estatuto
de persoal, que son as seguintes.

Bases da convocatoria

Primeira. Normas xerais

O obxecto desta convocatoria é a seleccion dunha persoa para ingresar nunha praza do

corpo administrativo do Parlamento de Galicia, mediante promocion interna.
O sistema selectivo sera o de concurso-oposicion.

Ao proceso selectivo seralle aplicable o Estatuto de persoal do Parlamento de Galicia
(DOG num. 248, do 26 de decembro de 2007), asi como o disposto nesta convocatoria.

Incompatibilidades: a praza estd sometida ao réxime xeral de incompatibilidades esta-
blecido no Estatuto de persoal do Parlamento de Galicia.

Segunda. Reaquisitos das persoas aspirantes

Para seren admitidas a realizacién das probas selectivas, as persoas aspirantes debe-
ran reunir os seguintes requisitos:

a) Pertencer como funcionario ou funcionaria de carreira ao corpo auxiliar do Parlamen-
to de Galicia (grupo D) e ter unha antigliidade nese corpo de, polo menos, dous anos.

b) Estar en posesion ou en condiciéns de obter o titulo de bacharelato ou equivalente,
ou ter aprobadas as probas de acceso a universidade para maiores de vinte e cinco anos.

No caso de titulaciéns obtidas no estranxeiro, deberase posuir o documento acreditativo
da sua homologacion.

¢) Non exceder a idade de xubilacion forzosa.

d) Non ter sido obxecto dunha separacion de servizo de calquera Administracién publica
mediante expediente disciplinario nin dunha inhabilitacién con caracter firme para o exer-
cicio de funcions publicas.

Os requisitos establecidos deberan cumprirse no ultimo dia do prazo de presentacion de
solicitudes e manterse ata 0o momento do nomeamento como funcionario ou funcionaria de
carreira do corpo a que pertence a praza resultante deste proceso.

Terceira. Solicitudes

As persoas que desexen tomar parte nas probas selectivas deberan formular a sta soli-
citude segundo o modelo que figura no anexo |l destas bases, que tamén estara disponiible
na paxina web do Parlamento de Galicia (www.parlamentodegalicia.gal).

As solicitudes presentaranse no Rexistro Xeral do Parlamento de Galicia, na rua do
Hérreo, n® 63, 15701 Santiago de Compostela, ou na forma establecida no artigo 16 da
Lei 39/2015, do 1 de outubro, do procedemento administrativo comun das administraciéns
publicas.

As solicitudes tamén se poderan formular na sede electronica do Parlamento de Galicia
(https://sede.parlamentodegalicia.gal).

As solicitudes dirixiranse a Presidencia do Parlamento de Galicia.

O prazo de presentacion sera de vinte (20) dias naturais, que se contaran a partir do
seguinte ao da publicacion desta convocatoria no Diario Oficial de Galicia.

3.1. Documentacion.
a) O modelo de solicitude, segundo o anexo I, cuberto.

b) O xustificante de ter aboados os dereitos de exame ou, na sua falta, de ser o caso, a
documentacion acreditativa de atoparse nalgunha das situacions a que fai referencia esta
convocatoria susceptibles da exencién do pagamento.

c) A declaracién responsable asinada segundo o anexo Il dos méritos alegados para a
fase de concurso e a documentacion acreditativa correspondente, sempre que non conste
en poder da Administraciéon parlamentaria.

d) A declaracion responsable asinada segundo o anexo IV de non ter sido obxecto dun-
ha separacion de servizo de calquera Administracion publica mediante expediente disci-
plinario nin dunha inhabilitacién con caracter firme para o exercicio de funciéns publicas.

A documentacion acreditativa dos méritos que se presente en papel debera estar com-
pulsada.

No caso de presentacidon por sede electronica, a compulsa dos orixinais en papel debe
ser electronica de acordo co artigo 29 do Decreto 191/2011, do 22 de setembro, de orga-
nizacion e funcionamento dos rexistros da Administracion xeral e das entidades publicas
instrumentais da Comunidade Auténoma de Galicia. Os documentos orixinais asinados
electronicamente seran validos sempre que se mantefian en soporte electrénico. Os do-
cumentos electrénicos con cadigo de verificacion CSV seran validos en calquera soporte,
pois a través do numero de referencia poderase cotexar co orixinal.

3.2. Dereitos de exame.
O importe dos dereitos de exame sera de 31,69 euros, que se aboaran mediante trans-
ferencia bancaria na conta corrente de Abanca ES 50 2080 0388 21 3110000 502, na cal

se indicard como concepto: «Taxas seleccion CAPI» e mais 0 nome, os apelidos e o DNI
da persoa aspirante.

As persoas aspirantes excluidas do proceso selectivo devolveraselles o importe ingre-
sado, sempre que o soliciten no prazo dun mes, contado desde a publicacién da relacién
definitiva de persoas admitidas e excluidas no Boletin Oficial do Parlamento de Galicia.

Non obstante, estaran exentas do pagamento da taxa dos dereitos de exame as per-
soas que estean incursas nalgunha das situacions a que fai referencia a normativa vixente
en materia de taxas da Comunidade Auténoma de Galicia.

3.3. Discapacidades.

As persoas interesadas cun grao de discapacidade igual ou superior ao 33 % poderan
solicitar, se for necesario e xustificado, posibles adaptacions de tempo e medios especiais
para a realizacion dos exercicios.

De ser o caso, deberan indicalo na sua solicitude, onde especificaran claramente o tanto
por cento de discapacidade recofiecida polo érgano competente e achegar coa solicitude
a documentacion acreditativa correspondente.

Cuarta. Admision das persoas aspirantes

Logo de rematar o prazo de presentacién de solicitudes, a Presidencia ditara unha re-
solucion en que se declarara aprobada a relacién provisional de persoas admitidas e ex-
cluidas inicialmente, xunto coa motivacion da exclusion, se for o caso. Esta resolucion
publicarase no Boletin Oficial do Parlamento de Galicia e na paxina web corporativa
www.parlamentodegalicia.gal

As persoas aspirantes excluidas inicialmente dispofieran dun prazo de dez (10) dias,
contados a partir do seguinte ao da publicacion da resolucion, para poderen alegar ou
emendar, de ser o caso, o defecto que motiva a exclusion.

As persoas que, no prazo sinalado, non reparen a causa de exclusién ou aleguen a
omisién seran definitivamente excluidas da participacion no proceso selectivo.

Ao transcorrer o antedito prazo, a Presidencia ditara unha nova resolucion pola que de-
termine a relacion definitiva de persoas admitidas e excluidas, que se publicara no Boletin
Oficial do Parlamento de Galicia e na paxina web corporativa. A estimacion ou desesti-
macién das emendas achegadas entenderase implicita nesta resolucion definitiva e a sua
publicacion servira de notificacion a quen presentase alegacions.

Contra esta resolucion poderase interpofier un recurso potestativo de reposicion ante
este 6rgano no prazo dun mes, ou ben directamente un recurso contencioso-administrativo
ante a Sala do Contencioso-Administrativo do Tribunal Superior de Xustiza de Galicia no
prazo de dous meses, contados ambos os dous prazos desde o dia seguinte ao da publica-
cion da resolucién no Boletin Oficial do Parlamento de Galicia, de acordo cos artigos 123
e 124 da Lei 39/2015, do 1 de outubro, do procedemento administrativo comun das admi-
nistracions publicas.

O feito de figurar na relacion de persoas admitidas non prexulga que se lles recofieza
as persoas interesadas a posesion dos requisitos exixidos nestas bases. Cando da docu-
mentacion que deba presentarse, no caso de superar 0 proceso selectivo, se desprenda
que non posue algun dos requisitos, a persoa interesada decaera en todos os dereitos que
poidan derivar da sua participacion neste procedemento.

Quinta. Tribunal cualificador
5.1. Composicién.

O tribunal cualificador das probas selectivas sera designado pola Presidencia da Ca-
mara de acordo coa normativa reguladora da funcion publica aplicable nesta materia. Non
podera estar composto maioritariamente por persoal do corpo ou da escala de que se trate.
Ningunha persoa integrante tera unha titulacion inferior & exixida para a admision nas pro-
bas. Na suia composicidn débese atender aos principios de imparcialidade e de profesiona-
lidade e &s normas de igualdade de mulleres e homes.

A resolucion do nomeamento do tribunal publicarase na paxina web corporativa
www.parlamentodegalicia.gal.

O tribunal podera acordar solicitarlle a Oficialia Maior a incorporacion de persoas aseso-
ras especialistas para as probas correspondentes aos exercicios que coide necesario, que
se limitaran a prestar a sua colaboracion nas suas especialidades técnicas. A designacion
de tales persoas asesoras deberaselle comunicar & Presidencia do Parlamento de Galicia.

5.2. Abstencion e recusacion.

Os membros do tribunal deberanse abster ou poderan ser recusados por calquera per-
soa interesada, e particularmente polas persoas aspirantes, cando concorran alguns dos
supostos previstos nos artigos 23 e 24 da Lei 40/2015, do 1 de outubro, de réxime xuridico

do sector publico, ou cando se realizasen tarefas de preparacion de aspirantes relativas a
procesos selectivos de acceso ao corpo ou a escala a que corresponde a praza obxecto
desta convocatoria nos cinco anos anteriores ao da publicacién. Neste caso, deberanllo
comunicar a Presidencia do Parlamento.

Cando se produza esta situacién e, consecuentemente, a vacante dun membro do tri-
bunal titular, a persoa suplente cubrira o devandito posto e a Presidencia designara unha
persoa suplente.

A persoa que presida o tribunal, na sesién de constitucién, formulara e solicitara dos
membros do tribunal unha declaracion expresa de non se atoparen incursos nas circuns-
tancias previstas no artigo 23 da Lei 40/2015, do 1 de outubro, de réxime xuridico do sector
publico, ou nas previstas nestas bases.

5.3. Constitucion e actuacion.

O tribunal non podera constituirse nin actuar sen a asistencia da maioria dos seus mem-
bros e sera necesaria, en todo caso, a presenza do presidente ou presidenta e do secre-
tario ou secretaria.

As decisidns do tribunal adoptaranse por maioria dos presentes.

Por cada sesion do tribunal redactarase unha acta, coa sinatura do secretario ou secre-
taria e o visto e prace do presidente ou presidenta.

Correspodndenlle ao tribunal cualificador as funciéns relativas a determinacién concreta
do contido dos exercicios e a cualificacion das persoas aspirantes, asi como, en xeral, a
adopcion de cantas medidas sexan precisas para o correcto desenvolvemento do proceso
selectivo. O tribunal queda facultado para resolver todas as dubidas que xurdan na inter-
pretacion e na aplicacion das normas contidas nas bases desta convocatoria e para deter-
minar a actuaciéon procedente nos casos non previstos.

O tribunal adoptara as medidas oportunas que permitan que as persoas aspirantes con
algunha discapacidade, que asi o indicasen na solicitude, poidan participar nas probas en
igualdade de condicidons con respecto ao resto das persoas participantes.

En ningun caso o tribunal podera aprobar nin declarar que superou o proceso selectivo
un namero superior de aspirantes ao de prazas convocadas. Sera nula de pleno dereito
calquera proposta de seleccién que o contravefia.

Para os efectos de comunicaciéns e de posibles incidencias, o tribunal cualificador tera
a sua sede no domicilio oficial do Parlamento de Galicia, rda do Hérreo, n°® 63, 15701 San-
tiago de Compostela.

Sexta. Proceso de seleccion
O sistema de seleccién sera o de concurso-oposicion.
6.1. Fase de oposicion.

A fase de oposicion da proba selectiva constara de dous exercicios obrigatorios e elimi-
natorios, salvo a excepcion sinalada mais adiante para o segundo exercicio. Os temas que
rexeran as probas selectivas seran os publicados como anexo | a estas bases.

Teranse en conta as normas de dereito positivo relacionadas co contido do programa
que, na data de publicacion do nomeamento do tribunal, estean publicadas oficialmente no
boletin ou diario correspondente, ainda que a sua entrada en vigor estea diferida a un mo-
mento posterior. As normas de dereito positivo relacionadas co contido do programa que
fosen derrogadas parcial ou totalmente, nas condiciéns temporais do paragrafo anterior,
seran automaticamente substituidas por aquelas que procedan a sua derrogacion parcial
ou total.

6.1.1. Exercicios.
Primeiro exercicio.
Constara de duas partes:

Primeira parte: consistira en contestar por escrito un cuestionario tipo test de cincuenta
(50) preguntas referido ao temario que se inclue nesta convocatoria. O cuestionario esta-
ra composto por preguntas con tres respostas alternativas, das cales s6 unha delas sera
correcta.

No test poderanse pofier ata cinco preguntas mais de reserva para o caso de que se
anule algunha das mencionadas anteriormente. Por cada pregunta incorrecta non se des-
contara puntuacion.

O tempo maximo de duracion desta proba sera dunha hora (1 h) e valorarase de 0
a 15 puntos.

Segunda parte: consistira na resolucién dun suposto practico relacionado cos contidos
do temario, para o cal sera requisito o0 manexo das ferramentas informaticas a que se refi-
ren os temas 23, 24 e 25. Polo tanto, esta segunda proba debera realizarse nun ordenador,
que se lle facilitara a cada persoa opositora.

O tempo maximo de duracion desta proba sera de duas horas (2 h) e valorarase de 0
a 15 puntos.

Valorarase a correcta utilizacion das ferramentas informaticas, a maquetaxe do docu-
mento, a ortografia, a orde e a claridade da linguaxe administrativa e o axuste do seu con-
tido ao tipo de documento de que se trate.

O tribunal podera determinar a realizacién das duas probas na mesma sesion, sen
prexuizo de que poida disponer a realizaciéon dunha pequena pausa entre unha e outra
proba.

A puntuacion minima para superar este primeiro exercicio sera de 15 puntos.
Segundo exercicio: s6 para as persoas aspirantes que superaron o primeiro exercicio.

Consistira na realizaciéon de duas traduciéns, unha do castelan cara ao galego e outra
do galego cara ao castelan, durante o prazo maximo dunha hora (1 h).

Este exercicio cualificarase como apto ou non apto.

Estaran exentas da realizacién deste exercicio as persoas aspirantes que acrediten
posuir, no dia de finalizacion do prazo de presentacion de solicitudes, o nivel Celga 4 ou
de perfeccionamento de galego ou equivalente, debidamente homologado polo érgano
competente en materia de politica linguistica da Xunta de Galicia.

Os documentos que xustifiquen a exencion (orixinais ou fotocopias compulsadas ou
documentos verificables electronicamente), de non constaren en poder da Administracion
parlamentaria, deberan ser presentados polas persoas aspirantes que superen o primeiro
exercicio no prazo maximo de tres (3) dias habiles contados desde o seguinte ao da publi-
cacion das cualificacions.

Coa convocatoria para a realizacién deste exercicio publicarase unha listaxe das per-
soas que estan obrigadas a facelo. A non-aceptacion da solicitude de exencién entende-
rase implicita na inclusion nesta listaxe e a sua publicacion servira de notificacion a quen
tefa solicitada a exencion.

6.1.2. Desenvolvemento dos exercicios.

O primeiro exercicio deberase realizar no prazo maximo de corenta (40) dias habiles
contados desde o dia seguinte ao da constitucion do tribunal.

Entre a realizacion dun exercicio e o seguinte deberan transcorrer un minimo de cinco
(5) dias habiles.

A convocatoria para a realizacidon dos sucesivos exercicios sera efectuada polo tribunal
e publicarase na paxina web corporativa www.parlamentodegalicia.gal polo menos corenta
e oito (48) horas antes da data e da hora sinaladas para o seu inicio.

As persoas aspirantes deberanse presentar, para a realizacion de cada exercicio,
provistas do documento nacional de identificacion ou dun documento fidedigno acredi-
tativo da sua identidade, a xuizo do tribunal. Asi mesmo, deberan levar boligrafo azul
Ou negro.

As persoas aspirantes seran convocadas para a realizacion de cada exercicio nun unico
chamamento e sera excluida da oposicion quen non compareza.

Os exercicios realizaranse a porta pechada sen outra asistencia que a das persoas as-
pirantes, os membros do tribunal e as persoas colaboradoras designadas por este, se for
0 caso.

Os exercicios distribuiranse en galego. Porén, tamén se lles distribuiran en castelan as
persoas aspirantes que asi o soliciten.

En calquera momento as persoas aspirantes poderan ser requiridas polo tribunal coa
finalidade de acreditar a sua identidade.

Se nalgun momento do proceso selectivo o tribunal ten cofiecemento de que algunha
persoa aspirante non cumpre algun dos requisitos exixidos na convocatoria, logo da au-

diencia da persoa interesada, debera acordar proceder a sua exclusion.

Os exercicios realizados non levaran ningunha marca ou sinal que permita identificar a
sua autoria. O tribunal facilitara a cada persoa aspirante dous sobres para introducir de xei-

to independente o exercicio realizado e a identificacion do seu autor ou autora. Os sobres
pecharanse e gramparanse conxuntamente, diante da persoa interesada.

As persoas aspirantes non poderan acudir ao recinto do exame provistas de teléfono
mobil, obxectos ou demais dispositivos de caracter electronico.

As persoas participantes poden presentar, nos tres dias habiles seguintes a realizacién
de cada exercicio, as reclamacions que consideren oportunas referidas as preguntas e ao
seu contido.

Se o tribunal, de oficio ou con base nalgunha reclamacién, anula algunha das preguntas
do cuestionario tipo test, substituiranse, por orde, polas de reserva incluidas no mesmo

cuestionario. Esta decision publicarase xuntamente coas cualificacions do exercicio.

Ao remate das probas que consistan na contestacion dun cuestionario, cada persoa
aspirante podera anotar e levar a relacién das suas respostas.

6.1.3. Cualificacions.

No prazo das vinte e catro (24) horas seguintes a realizacién do exercicio tipo test publi-
carase 0 seu contido e as respostas correctas na paxina web corporativa.

As cualificacions dos exercicios publicaranse na paxina web corporativa e no taboleiro
de anuncios da Administraciéon parlamentaria.

A cualificacion total do primeiro exercicio sera o resultado da suma das puntuacions da
primeira e da segunda parte. Para poder superar este primeiro exercicio e poder realizar o

segundo sera necesario acadar unha puntuacién minima de 15 puntos.

O segundo exercicio cualificarase como apto ou non apto, e para superalo sera nece-
sario obter o resultado de apto, sen prexuizo das excepcions establecidas no punto 6.1.1.

S6 superaran a fase de oposicidn as persoas aspirantes que superen o primeiro exerci-
cio e acaden a cualificacién de apto no segundo.

A cualificacion acadada na fase de oposicién sera a puntuacioén total do primeiro exerci-
cio, que se sumara a puntuacion da fase de concurso.

Unha vez rematada a correccién dos dous exercicios, a puntuacion da fase de oposi-
cion publicarase no Boletin Oficial do Parlamento de Galicia e na paxina web corporativa
www.parlamentodegalicia.gal. Concederase, a partir dese momento, un prazo de dez (10)
dias para que as persoas aspirantes fagan as alegaciéns que xulguen oportunas ante o
tribunal.

6.2. Fase de concurso.
6.2.1. Acreditacions.

A documentacion acreditativa dos méritos alegados deberase referir & data de publica-
cién da convocatoria no Diario Oficial de Galicia.

Os méritos a que se refire o punto 3.1.b), de non constaren en poder da Administracion
parlamentaria, acreditaranse coa seguinte documentacion:

— O servizos prestados noutras administracions publicas, asi como os dereitos de con-
ciliacién exercidos nese periodo, mediante unha certificacion da unidade de persoal do
organismo correspondente. Xunto co certificado achegarase a documentacion acreditativa
debidamente compulsada dos méritos nel reflectidos, entre a cal se atopara o nomeamen-
to como persoal funcionario, como interino ou como contratado administrativo, ou ben o
contrato laboral.

— Os cursos de formacion, mediante a presentaciéon do orixinal ou a copia compulsada
do documento acreditativo da sua realizacién, onde debe figurar o nimero de horas de
duracion do curso.

Non se teran en conta as certificacions que non se axusten ao establecido neste punto
ou as que, en calquera caso, non xunten a documentacion acreditativa dos méritos reflec-

tidos na certificacion.

No caso de presentacion por sede electronica, observarase o disposto no paragrafo final
do numero 1 da base terceira.

6.2.2. Valoraciéon dos méritos.

A puntuacion maxima da fase de concurso sera de 20 puntos.

En ningun caso a puntuacion obtida na fase de concurso podera aplicarse para superar
a fase de oposicion.

A fase de concurso consistira en valorarlles as persoas aspirantes que superen a fase
de oposicion os seguintes meéritos:

a) Antiglidade e experiencia profesional, ata un maximo de 6 puntos:

a.1) Por servizos prestados como persoal funcionario de carreira no extinto grupo E ou
no actual grupo D no Parlamento de Galicia: 0,020 puntos/mes. Para estes efectos, consi-
déranse servizos prestados o tempo de gozo da excedencia para o coidado de fillas/os e
familiares.

a.2) Por servizos prestados como persoal funcionario de carreira nos distintos cor-
pos doutras administraciéns publicas nos grupos a que fai referencia a alinea anterior:
0,010 puntos/mes. Para estes efectos, considéranse servizos prestados o tempo de gozo
da excedencia por coidado de fillas/os e familiares.

b) Postos similares, ata un maximo de 3 puntos:

Polo traballo desenvolvido na Administracion publica en anteriores postos, en materias

relacionadas co posto a que se opta: 0,050 puntos/mes.
c) Grao persoal consolidado, ata un maximo de 2 puntos:
— Nivel 16: 1 punto.
— Nivel 17: 2 puntos.
d) Exercicio de dereitos de conciliacién, ata un maximo de 1 punto:

Contabilizarase a conciliacién nos cinco anos anteriores a data de publicacién desta

convocatoria no Diario Oficial de Galicia.

— Permiso por parto, adopcién ou acollida (artigos 121 e 122 da LEPG): 0,20 puntos.

— Permiso do outro proxenitor por parto, adopcion ou acollida (artigo 124 da LEPG):
0,20 puntos.

— Reducion de xornada (artigo 59.1.f) do Estatuto de persoal do Parlamento de Galicia):
0,04 puntos/mes.

— Excedencia para o coidado de fillas/os e familiares (artigo 176 da LEPG): 0,04 pun-
tos/mes.

Os meses computaranse por dias naturais (30 dias).
e) Formacion, ata un maximo de 8 puntos:

Pola realizacion de cursos de formacion impartidos por instancia da Administracién par-
lamentaria, por outras administracions publicas, escolas oficiais de formacion das comuni-
dades auténomas e universidades ou por outras entidades, sempre que, neste ultimo caso,
0s cursos conten cunha homologacion oficial.

Para estes efectos valoraranse os cursos realizados sobre procedemento administrati-
Vo, arquivo, atencién & cidadania, seguranza e saude laboral, contratacién administrativa,
xestiébn administrativa, persoal, igualdade, dereito sancionador, responsabilidade patrimo-
nial, linguaxe administrativa, informatica, idiomas oficiais da Unién Europea e calquera
outra materia relacionada coas funciéns propias deste tipo de postos de traballo.

A valoracién dos cursos farase de acordo cos seguintes criterios:

— Por cada curso igual ou superior a 12 horas lectivas e ata 39 horas lectivas: 0,50 pun-
tos por curso.

— Por cada curso igual ou superior a 40 horas lectivas e ata 74 horas lectivas: 1,00 pun-
tos por curso.

— Por cada curso igual ou superior a 75 horas lectivas: 1,5 puntos por curso.
Non se valoraran os cursos que non acrediten as horas de duracion, nin os cursos in-

feriores a 12 horas lectivas, nin os diplomas relativos a xornadas, seminarios, simposios e
similares.

6.2.3. Publicacion das puntuacions.

As puntuacions obtidas na fase de concurso faranse publicas no Boletin Oficial do Par-
lamento de Galicia, na paxina web corporativa www.parlamentodegalicia.gal e no taboleiro
de anuncios do Parlamento de Galicia, con posterioridade a publicacion das cualificacions
do ultimo exercicio da fase de oposicion.

As persoas aspirantes dispofieran dun prazo de dez dias habiles, contados a partir do
seguinte ao da publicacién, para efectuar perante o tribunal as alegacions que coiden opor-
tunas respecto da puntuacion outorgada na fase de concurso.

Sétima. Listaxe das cualificacions finais

7.1. Ao rematar as probas, o tribunal emitira unha resolucién cos resultados obtidos por
cada persoa aspirante nas fases de concurso e de oposicion e a suma total dos puntos,
que se publicara no Boletin Oficial do Parlamento de Galicia e mais na paxina web corpo-
rativa. Sé superara as probas a persoa aspirante que obtefia a maior puntuacién.

Na mesma resolucién o tribunal elevaralle 4 Mesa do Parlamento unha proposta en fa-
vor da persoa aspirante que obtivese a maior puntuacion.

No suposto de empate nas puntuaciéns de duas ou mais persoas aspirantes, resolve-
rase a favor da persoa que obtivese a puntuacion mais alta na segunda parte do primeiro
exercicio. De continuar o empate, resolverase acudindo a puntuacion obtida na primeira
parte do primeiro exercicio e, se continua, acudirase a puntuacién acadada na fase de
concurso. Se persiste 0 empate, resolverase pola orde alfabética do primeiro apelido co-
mezando pola letra L, de conformidade co sorteo realizado e publicado na web corporativa.

7.2. A Mesa do Parlamento adoptara o acordo de finalizacion do proceso selectivo e de
aprobacién do seu resultado, co ingreso da persoa proposta no corpo administrativo do
Parlamento de Galicia. Este acordo publicarase no Boletin Oficial do Parlamento de Gali-
cia e na paxina web corporativa e notificaraselle a persoa seleccionada.

Oitava. Presentacion de documentos

A persoa seleccionada debera presentar ante a Presidencia do Parlamento, sempre que
non conste en poder da Administracion parlamentaria, no prazo de vinte (20) dias naturais

desde que se faga publico o acordo de aprobacion pola Mesa do Parlamento de Galicia, a
seguinte documentacion:

A copia cotexada do titulo exixido, da certificacion de ter aprobadas as probas referidas
na base segunda, alinea b) ou da certificacién académica que acredite ter realizados todos
os estudos para a sua obtencion, sempre que non consten en poder da Administracion par-
lamentaria. No caso das titulaciéns obtidas no estranxeiro, deberan presentar a credencial
da sua validacion ou homologacion.

Se, dentro do prazo fixado, agas os casos de forza maior libremente apreciados polo
letrado oficial maior, non presenta a documentacion ou se, despois de examinala, se dedu-
ce que carece dalgun dos requisitos sinalados na base segunda, a persoa non podera ser
promovida e quedaran anuladas as suas actuaciéns, sen prexuizo da responsabilidade en
que poida incorrer por falsidade na solicitude inicial.

Novena. Nomeamento

Unha vez acreditada a posesion dos requisitos exixidos, a persoa seleccionada sera
nomeada por resoluciéon da Presidencia como persoal funcionario do corpo administrativo
do Parlamento de Galicia. Este nomeamento notificaraselle a persoa interesada e publi-
carase no Diario Oficial de Galicia, no Boletin Oficial do Parlamento de Galicia e na web
corporativa www.parlamentodegalicia.gal

A persoa funcionaria debera tomar posesién ante a Presidencia do Parlamento, do pos-
to que se lle asigne dentro do prazo dun mes desde a notificacién do nomeamento.

Afalta de toma de posesion dentro do prazo, imputable a persoa interesada, producira o
decaemento do seu dereito a ocupar a praza obxecto deste proceso selectivo.

Décima. Clausula derradeira

Contra esta convocatoria, que pon fin a via administrativa, poderase interpoiier, potes-
tativamente, un recurso de reposicion perante a Mesa do Parlamento de Galicia no prazo
dun mes, contado desde o dia seguinte ao da sua publicacion no Diario Oficial de Galicia,
de conformidade co establecido na Lei 39/2015, do 1 de outubro, do procedemento admi-
nistrativo comun das administracions publicas, ou directamente un recurso contencioso-
administrativo ante a Sala do Contencioso-Administrativo do Tribunal Superior de Xustiza
de Gallicia, no prazo de dous meses, contados desde o dia seguinte ao da sua publicacion,

segundo o artigo 10.1 da Lei 29/1998, do 13 de xullo, reguladora da xurisdiciéon contencio-
so-administrativa.

Santiago de Compostela, 8 de xullo de 2019

Miguel Angel Santalices Vieira
Presidente do Parlamento de Galicia

ANEXO |
Temario do corpo administrativo do Parlamento de Galicia

1. O Regulamento do Parlamento de Galicia: natureza e estrutura.

2. Os organos parlamentarios: a Presidencia, a Mesa, as comisions, as ponencias, 0
Pleno, a Deputacion Permanente e a Xunta de portavoces. Os grupos parlamentarios.
A xestion administrativa da sua actividade.

3. O funcionamento do Parlamento: a orde do dia, as sesions e os debates.

4. O procedemento lexislativo ordinario. Os proxectos e as proposicions de lei. A sua
tramitacion administrativa.

5. Os procedementos lexislativos especiais. A sua tramitacion administrativa.

6. Os diversos procedementos parlamentarios: a investidura, a mocién de censura e a
cuestion de confianza.

7. As interpelacions e as preguntas. As proposicions non de lei e as mocions. A sua
xestiébn administrativa.

8. Os debates xerais, as comparecencias e as sesidns informativas.

9. A lei: concepto e clases. Disposicions do Executivo con forza de lei: decretos-lei e
decretos lexislativos.

10. O regulamento: clases. Fundamento e limites da potestade regulamentaria.

11. O acto administrativo: concepto e clases. Elementos do acto administrativo. Suxeito,
obxecto, causa, fin e forma. Eficacia. Executividade e suspension. Nulidade e anulabilida-
de. Revogacion e revision de oficio.

12. O procedemento administrativo: concepto e natureza. A Lei do procedemento admi-
nistrativo comun das administracions publicas.

13. Iniciacién, ordenacion, instrucion e finalizacion do procedemento administrativo.
14. Os recursos administrativos: concepto e clases. Requisitos xerais. Materias impug-
nables, lexitimacién e érganos competentes. Recurso de alzada, de reposicion e de revi-

sion.

15. A contratacién administrativa na Administracion parlamentaria. Elementos e clases
dos contratos. Formas de adxudicacion.

16. Efectos, cumprimento e extincién dos contratos administrativos.

17. A autonomia administrativa do Parlamento. O Regulamento de organizacion e fun-
cionamento da Administracion do Parlamento de Galicia.

18. O persoal ao servizo da Administracion parlamentaria. Clases de persoal. Os siste-
mas de acceso e de provision. Dereitos e deberes. O réxime disciplinario.

19. As situacidons administrativas e o réxime de incompatibilidades do persoal da Admi-
nistracion parlamentaria. Extincion da relacion funcionarial.

20. A normativa autonémica do traballo en igualdade en Galicia.

21. O sistema retributivo do persoal da Administracién parlamentaria. Nominas: estrutu-
ra e normas de confeccion. Altas e baixas.

22. O procedemento financeiro da execucién do orzamento de gasto. Organos compe-
tentes. Fases do procedemento.

23. Conecemento e practica das ferramentas ofimaticas Word e Excel.
24. Conecemento e practica da ferramenta ofimatica Outlook.

25. Conecemento e practica da ferramenta ofimatica Adobe.

ANEXO lI

SOLICITUDE DE PARTICIPACION EN PROCESOS SELECTIVOS

DATOS DA PERSOA SOLICITANTE

NOME/RAZON SOCIAL PRIMEIRO APELIDO SEGUNDO APELIDO NIF

NOME DA ViA NUMERO ANDAR | PORTA
CODIGO POSTAL | PROVINCIA CONCELLO LOCALIDADE

TELEFONO ENDEREZO ELECTRONICO

E NA SUA REPRESENTACION (debera acreditarse a representacion fidedigna por calquera medio valido en dereito)
NOME PRIMEIRO APELIDO SEGUNDO APELIDO NIF

DATOS PARA OS EFECTOS DE NOTIFICACION
Medio de notificacion preferente

[ Electrénico, a través do enderezo da Internet https://sede.parlamentodegalicia.gal. S6 se podera acceder & notificacién co
certificado electrénico asociado ao DNI da persoa indicada.

I" Postal (cubrir o enderezo sé se é distinto do indicado anteriormente)

NOME DA ViA NUMERO ANDAR | PORTA

CODIGO POSTAL | PROVINCIA CONCELLO LOCALIDADE

OBXECTO DA SOLICITUDE:
Participacion na convocatoria do PROCESO SELECTIVO:

DOCUMENTACION QUE SE ACHEGA:
o Fotocopia do DNI

[ Certificacion acreditativa do cofiecemento da lingua galega no nivel exixido

[ Xustificante de ter aboados os dereitos de exame

[ Acreditacién do grao de discapacidade superior ao 33 %, polo que solicitan as adaptacions indicadas en observaciéns
[ Declaracions segundo os modelos anexos que figuran nas bases

I" Outros

OBSERVACIONS:

[~ A persoa solicitante ou representante declara que todos os datos contidos nesta solicitude e nos documentos que se achegan
son certos.

O Parlamento de Galicia é o responsable destes datos, que seran incorporados ao rexistro da actividade de tratamento denominada
«Procesos selectivos», cuxa finalidade é a xestion de seleccién de persoal, lexitimada polo cumprimento das obrigas legais. Destinatarios:
non esta prevista a cesion de datos. Dereitos: as persoas solicitantes poderan exercer os seus dereitos, previstos nos artigos 15 ao 22 do
Regulamento xeral de proteccién de datos, a través da paxina web: http://www.parlamentodegalicia.gal/Portada/ProteccionDatos, na
que dispofien de informacién adicional.

LEXISLACION APLICABLE

Bases da convocatoria dos procesos selectivos

Lei 39/2015, do 1 de outubro, do procedemento administrativo comdn das administraciéns publicas

Lei 40/2015, do 1 de outubro, de réxime xuridico do sector publico

Estatuto de persoal do Parlamento de Galicia

Lei 2/2015, do 29 de abril, do emprego publico de Galicia

Real decreto lexislativo 5/2015, do 30 de outubro, polo que se aproba o texto refundido da Lei do Estatuto basico do empregado
publico (TRLEBEP)

Lei 29/1998, do 13 de xullo, reguladora da xurisdicién contencioso-administrativa

SINATURA DA PERSOA SOLICITANTE OU REPRESENTANTE

Lugar e data

Presidencia do Parlamento de Galicia

ANEXO I
Declaracion responsable dos méritos que se alegan para participar no proceso
selectivo para ingresar por promocion interna nunha praza do corpo administrativo
do Parlamento de Galicia

aspirante a participar no proceso selectivo para a cobertura dunha praza do corpo adminis-
trativo do Parlamento de Galicia, que ocupa o posto de ........cccccceeeeeee. do corpo auxiliar
nesta administracion,

Declara responsablemente:

Que os méritos que se relacionan son correctos e certos e que estan xustificados docu-
mentalmente nas acreditacions que se achegan, ou ben xa constan en poder da Adminis-
tracién parlamentaria.

a) Antiguidade.

a.1) Servizos prestados como persoal funcionario de carreira do Parlamento de Galicia

no extinto grupo E ou no actual grupo D (para estes efectos, considéranse servizos presta-
dos o tempo de gozo da excedencia para o coidado de fillas/os e familiares).

POSIO: e Grupo: ........ Tempo: ..... meses.
POSIO: e Grupo: ........ Tempo: ..... meses.

a.2) Servizos prestados como persoal funcionario de carreira nos distintos corpos dou-
tras administracions publicas nos grupos a que fai referencia o punto anterior.

AdMINIStracion PUDIICA de:........coiiiiiiiiiie e e e e e e
POStO: oo, Grupo: ........ Tempo: ..... meses.
FaXe laalTaT ISy ix=Toi o) o I o U] o] [ To= e [T
POStO: Grupo: ........ Tempo: ..... meses.

b) Traballo desenvolvido na Administracion publica en anteriores postos, en materias
relacionadas co posto a que se opta.

POSIO: e ——————— Grupo: ........ Tempo: ..... meses.
c¢) Grao persoal consolidado: ..........

d) Conciliacién nos cinco anos anteriores a data de publicaciéon desta convocatoria no
Diario Oficial de Galicia.

Os meses computaranse por dias naturais (30 dias).

d.1) Tempo de permiso por parto, adopcion ou acollida: ............cccoeecvvieeeeeeeeennnns meses.
d.2) Tempo de permiso do outro proxenitor por parto, adopcién ou acollida: ......... meses.
d.3) Tempo de reducion de xornada: ............cccooooeeiiii meses.

(Artigo 59.1.f) do Estatuto de persoal do Parlamento de Galicia).
d.4) Tempo de excedencia para o coidado de fillas/os e familiares: .................... meses.

(Artigo 176 da LEPG).

e) Formacion.

Denominacién do curso Entidade que o imparte Ar'10 d?, Horas.SIe
realizaciéon duracion
Santiago de Compostela, ...... de ., de 2019
(Sinatura)
ANEXO IV
Declaracion responsable
DD, e, conDNI ...

Declara responsablemente:

Que non foi separado/a do servizo de ningunha Administracion publica mediante expe-
diente disciplinario nin esta inhabilitado/a con caracter firme para o exercicio de funciéns
publicas.

Asina esta declaracién para os efectos de participar no proceso selectivo para ingresar
por promocion interna nunha praza do corpo administrativo do Parlamento de Galicia.

Santiago de Compostela, ...... de ., de 2019

(Sinatura)

